
1. [bookmark: _Toc133451518][bookmark: _Toc133494070][bookmark: _Toc133494799][bookmark: _Toc134102863][bookmark: _Toc230266673][bookmark: _Toc233812834]Comhthéacs Straitéiseach

[bookmark: _Toc134102864][bookmark: _Toc230266674][bookmark: _Toc233812835]Todhchaí Cheantair Thuaithe na hÉireann 
Tacaíonn an Scéim um Bonneagar Caithimh Aimsire Lasmuigh (ORIS) le forbairt a dhéanamh ar bhonneagar nua do chaitheamh aimsire lasmuigh agus leis an mbonneagar caithimh aimsire lasmuigh atá ann cheana féin a dheisiú/chothabháil, a fheabhsú nó a chur chun cinn i gceantair thuaithe ar fud na hÉireann.  Tá an scéim á maoiniú faoi “Thodhchaí Cheantair Thuaithe na hÉireann” a thugann tosaíocht go sonrach don earnáil gníomhaíochtaí turasóireachta lasmuigh atá ag fás mar chuid d’fhís fhadtéarmach do cheantair thuaithe atá fuinniúil agus inbhuanaithe in Éirinn. 

Admhaítear sa bheartas go bhfuil ról lárnach ag caitheamh aimsire lasmuigh i mbaint amach na huaillmhéine ó thaobh ceantair thuaithe na hÉireann a bheith mar rogha cheann scríbe do ghníomhaíochtaí agus d’eachtraíocht turasóireachta lasmuigh. Soláthraíodh an t-ardú sa turasóireacht deiseanna chun fostaíocht i gceantair thuaithe a fhás tríd an úsáid a bheidh gnólachtaí agus fiontraithe á bhaint as sócmhainní turasóireachta ina gceantar ar bhealach inbhuanaithe chun tacú le gníomhaíochtaí caithimh aimsire ar nós, siúlóid, rothaíocht agus curachóireacht. 

[bookmark: _Toc134102865][bookmark: _Toc230266675][bookmark: _Toc233812836]Téigh Amach Faoin Aer
[bookmark: _Toc134102867][bookmark: _Toc134103639]Tá an Straitéis Náisiúnta Áineasa Faoin Aer 2023– 2027, Téigh Amach Faoin Aer, ag múnlú treo straitéiseach caithimh aimsire lasmuigh in Éirinn. Déanfaidh an straitéis forbairt agus bainistiú inbhuanaithe caithimh aimsire lasmuigh a stiúradh, a threorú agus a éascú sa mheántéarma. Tá sé mar aidhm leis an straitéis cur le líon na ndaoine a bhíonn gníomhach amuigh faoin aer, go háirithe daoine óga agus grúpaí nach mbíonn mórán ionadaíocht acu, agus tuiscint níos fearr a chothú maidir le sásamh a bhaint as bheith amuigh faoin aer ar bhealach freagrach. 

Tá sé mar aidhm leis an straitéis freisin an tírdhreach, gnáthóga agus an timpeallacht thógtha a chosaint trí phleanáil níos fearr san áit agus ar an mbealach a ndéanaimid bonneagar caithimh aimsire lasmuigh a fhorbairt thrí threoir a chur ar fáil maidir le próiseas agus cleachtais le bonneagar caithimh aimsire lasmuigh a fhorbairt ar bhealach inbhuanaithe. Beidh cosaint níos fearr á fáil ag an timpeallacht mar thoradh air sin agus beidh sé ag teacht le bainistiú dea-chleachtais tírdhreacha agus gnáthóga. Tá an bhéim seo ar bhonneagar caithimh aimsire lasmuigh a fhorbairt ar bhealach cúramach agus inbhuanaithe léirithe ar fud an bhreac-chuntais a thugtar ar ORIS.

Samhlaítear sa straitéis freisin agus an t-ardú ar líon na gcuairteoirí á thógáil san áireamh chuig go leor de na láithreacha caithimh aimsire lasmuigh atá againn agus is mó a bhfuil tóir orthu, forbairt a dhéanamh ar chur chuige maidir le bainistiú cuairteoirí a d’fhéadfaí a chur in oiriúint do riachtanais gach aon láthair ar mhaithe le tionchar díobhálach ar an timpeallacht máguaird a sheachtain. Tá sé mar aidhm leis an straitéis freisin feabhas a chur ar an mbealach a bhfuil caitheamh aimsire agus rochtain á mbainistiú i gceantair sléibhe agus aghaidh a thabhairt ar na tionchair a bhí ag úsáid mhéadaithe caithimh aimsire ar roinnt de na sliabhraonta is cáiliúla dá bhfuil againn.
Ní mór gach tionscadal a ndearnadh iarratas ina leith faoi ORIS a bheith ag teacht le Téigh Amach Faoin Aer. Aithníodh 6 chuspóir straitéise idirspleách sa Straitéis: -

	Ceannaireacht
	Cur chuige níos comhordaithe agus níos comhtháite a chruthú ag an leibhéal náisiúnta agus ag leibhéal an chontae chun go mbainfear an úsáid is fearr as ár n-acmhainní

	
An Timpeallacht:

	An timpeallacht a chosaint trí phleanáil agus forbairt níos fearr a dhéanamh ar an áineas faoin aer, ag cloí leis an dea-chleachtas mar a bhaineann le bainistiú tírdhreacha agus gnáthóga.

	Rochtain
	Rochtain ar an saol faoin aer a chosaint agus a fheabhsú, ar mhaithe le cách.

	
Deiseanna

	Cur le líon na ndaoine a bhíonn gníomhach amuigh faoin aer agus tacú leo, go háirithe daoine óga agus grúpaí nach mbíonn mórán ionadaíochta acu.

	Feasacht

	Feasacht a chothú faoi na deiseanna atá ar fáil amuigh faoin aer, an chaoi le bheith freagrach ina leith agus taitneamh á bhaint astu.

	Saineolas
	Cur le heolas, scileanna agus saineolas na bpáirtithe leasmhara agus na gcomhpháirtithe.



[bookmark: _Hlk228864537][bookmark: _Toc233812837]Pleananna Contae Chaitheamh Aimsire Lasmuigh
Tá Plean Contae do Chaitheamh Aimsire Lasmuigh a fhorbairt i measc na bpríomhghníomhaíochtaí sa straitéis mar aon le Coiste Contae do Chaitheamh Aimsire Lasmuigh a bhunú ar mhaithe le cur chuige atá níos pleanáilte agus níos comhordaithe a bhaint amach d’fhorbairt an chaithimh aimsire lasmuigh sa chontae. 

Breithneofar sna pleananna, atá á maoiniú ag an Roinn Forbartha Tuaithe agus Pobail agus Gaeltachta, na taitneamhachtaí caithimh aimsire lasmuigh reatha atá i gceantar agus tabharfar breac-chuntas maidir leis an áit ar chóir bonneagar caithimh aimsire lasmuigh agus seirbhísí a lonnú thar thréimhse trí bliana. 

Cuirfidh na pleananna seo faisnéis ar fáil do chinntí infheistíochta amach anseo i ngach aon chontae, lena n-áirítear, cinntí maidir le maoiniú a dhéantar faoi ORIS. Tá pleananna seolta nó i gcéim ardfhorbartha ag an gcuid is mó de na contaetha. Beifear ag súil, má tá plean tugtha chun críche, nó má táthar i mbun forbartha ar phlean, go mbeidh an tionscadal ORIS atá curtha faoi bhráid na Roinne ag teacht leis an bplean sin. 

Chomh maith leis sin, ní mór iarratais tionscadal a phlé leis na Coistí Contae do Chaitheamh Aimsire Lasmuigh atá i bhfeidhm i ngach contae. Sa chás nach bhfuil coiste i bhfeidhm fós, ba cheart na tionscadail a phlé le foireann an tionscadail atá ag maoirsiú forbairt na straitéise. 

Ba chóir a chur in iúl do na hiarratasóirí féachaint ar na Pleananna Contae do Chaitheamh Aimsire Lasmuigh agus na gníomhaíochtaí éagsúla lena ngabhann.


[bookmark: _Toc230266676]

[bookmark: _Toc233812838]Beartas maidir leis na hOileáin
Tá na hoileáin amach ón gcósta mar chuid ríthábhachtach d’oidhreacht chultúrtha agus nádúrtha na tíre.  Tá forbairt déanta ag an Roinn, ag teacht le Todhchaí Cheantair Thuaithe na hÉireann, ar bheartas deich mbliana do na hoileáin. Tá sé beartaithe, mar chuid den bheartas, go gcuirfear deiseanna maoinithe breise ar fáil do phobail ar oileáin. 

Moltar go dtacóidh tionscadail le pobail bhríomhara inbhuanaithe Ghaeltachta freisin 

Maidir leis sin, glacfar le hiarratas faoin mBeart Forbartha Tionscadail ó údaráis áitiúil a bhfuil ceantair Ghaeltachta nó oileáin amach ón gcósta ar a bhfuil cónaí faoina gcúram. Is féidir suas le €50,000 a bheith i gceist leis an iarratas breise seo agus tá teorainn iarratas amháin ar a mhéad in aghaidh an údaráis áitiúil a bhfuil ceantair Ghaeltachta nó oileáin amach ón gcósta ar a bhfuil cónaí faoina gcúram.

Faoi Dheisiú/Forbairt/Cur Chun Cinn agus Margaíocht ar Scála Beag Bheart 1, glacfar le hiarratas breise amháin ó údaráis áitiúla a bhfuil ceantair Ghaeltachta nó oileáin amach ón gcósta ar a bhfuil cónaí faoina gcúram. Is féidir suas le €40,000 a bheith i gceist leis an iarratas breise seo faoi Bheart 1 agus tá teorainn iarratas amháin ar a mhéad in aghaidh an údaráis áitiúil a bhfuil ceantair Ghaeltachta nó oileáin amach ón gcósta ar a bhfuil cónaí faoina gcúram.

Tá na bearta seo leagtha amach i gCaibidil 4. 
2. [bookmark: _Toc67643699][bookmark: _Toc68857765][bookmark: _Toc133451519][bookmark: _Toc133494071][bookmark: _Toc133494800][bookmark: _Toc134102868][bookmark: _Toc230266677][bookmark: _Toc233812839]Fócas ORIS 2026/27
Ag teacht le Téigh Amach Faoin Aer, sainmhínítear caitheamh aimsire lasmuigh mar ghníomhaíocht a bhíonn ar siúl sa timpeallacht nádúrtha, amhail siúlóid, curachóireacht, rothaíocht sléibhe, treodóireacht agus snámh san fharraige. Níl na gníomhaíochtaí a bhíonn ar siúl lasmuigh ar chúrsaí nó ar pháirceanna imeartha teoranta san áireamh, (amhail galf, peil, Pétanque, seóléimneach), ná mótarghníomhaíochtaí (amhail cuadrothair/rothar streachailte). Mar thoradh air sin, níl gníomhaíochtaí den sórt sin incháilithe do mhaoiniú faoi ORIS.  Is féidir a theacht ar mhionsonraí breise maidir leis an sainmhíniú sa Straitéis.

 Tá liosta de na gníomhaíochtaí incháilithe mionsonraithe thíos; mar sin féin, ba cheart a thabhairt ar aird nach bhfuil an liosta seo uileghabhálach: 
[image: ]
Tá sé mar fhócas le ORIS tacú le bonneagar caithimh aimsire lasmuigh i gceantair thuaithe ar fud na hÉireann, ní amháin a sholáthraíonn gníomhaíochtaí do na pobail ina bhfuil siad suite ach a chuireann luach breise leis an ngné thurasóireachta freisin.

De ghnáth, áirítear ar thionscadail a bhíonn maoinithe ag ORIS, bealaí siúlóide, rotharbhealaí, gormbhealaí, conairí uisce agus siúlóide, bealaí rochtana sléibhe, cosáin mharcaíochta, taitneamhachtaí faoin aer ar phortaigh, aibhneacha, lochanna agus tránna, lena n-áirítear, linnte taoide.

Maidir le conairí agus le rotharbhealaí agus ag teacht le Téigh Amach Faoin Aer, tabharfar tosaíocht chothrom sa scéim d’uasghrádú, d’obair cothabhála agus d’fheabhsaithe eile a chur ar bhealaí atá ann cheana féin (ar mhaithe lena chinntiú go ndéantar cothabháil ar ardchaighdeán ar chonairí) agus a thabharfar do chonairí nua a fhorbairt.  
Spreagtar tionscadail a chuireann ceantair thuaithe i riocht le leas a bhaint as deiseanna geilleagracha agus luach breise a chur leis an ngné thurasóireachta. Go háirithe, is féidir le tionscadail a bhfuil sé ar a gcumas tionchar sonrach turasóireachta nó tionchar earnála eile a léiriú a d’fhéadfadh cur le forbairt gheilleagrach. 

[bookmark: _Toc233812840]Comhoibriú
[bookmark: _Toc134102869][bookmark: _Toc230266678][bookmark: _Toc233812841]Comhoibriú agus Rannpháirtíocht le Pobail Áitiúla
Tá rannpháirtíocht luath leis an bpobal áitiúil ríthábhachtach maidir le rath tionscadail. Tabharfar tosaíocht sa scéim do thionscadail lena ngabhann fianaise ó thaobh rannpháirtíocht láidir pobail. Ba cheart d’iarratasóirí a chinntiú go ndeachthas i gcomhairle leis an bpobal áitiúil agus gur glacadh aiseolas an phobail sin san áireamh sula gcuirfear an t-iarratas ar aghaidh. Tá sé tábhachtach go mbeidh fianaise maidir le glacadh le cur chuige comhoibríoch san iarratas. 

[bookmark: _Toc230266679][bookmark: _Toc233812842]Tionscadail Straitéiseacha Chomhoibríocha 
Tabharfaidh an Roinn tosaíocht do thionscadail ar scála ó dhá údarás áitiúla/comhlachtaí forbartha áitiúla nó níos mó atá ag oibriú i gcomhar le chéile. Ba cheart tionscadail den sórt sin a chur faoi bhráid mar chomhiarratas agus déanfar measúnú orthu dá réir sin. Más cuid de chomhpháirtíocht traschontae iad na tionscadail, cinntigh, le do thoil, go bhfuil an méid sin luaite go soiléir san iarratas ionas go mbeidh sé ar chumas na Roinne an méid sin a bhreithniú.

[bookmark: _Toc230266680][bookmark: _Toc233812843]Comhairliúchán
Ba cheart go léireofaí rannpháirtíocht leis an Oifigeach do Chaitheamh Aimsire Tuaithe (féach anseo), an Oifigeach do Chaitheamh Aimsire Lasmuigh agus na hOifigigh Athfhoráis Bailte Móra ábhartha (féach anseo) sna tionscadail, de réir mar is cuí.
Ní mór breac-chuntas soiléir maidir le mionsonraí na rannpháirtíochta seo a bheith tugtha sa gcuid ábhartha den fhoirm iarratais. 

Ba cheart go léireofaí rannpháirtíocht doiciméadaithe leis an Oifigeach Oidhreachta agus an Oifigeach Bithéagsúlachta ábhartha nuair is féidir i dtionscadail ORIS sula gcuirtear isteach iad. Cinnteoidh an rannpháirtíocht seo go gcuirfear bonn eolais faoi dhearadh tionscadal ón tús trí oidhreacht áitiúil agus eolas éiceolaíochta. D’fhéadfadh seiceáil in aghaidh tacair sonraí RMP/SMR agus NIAH a bheith i gceist leis sin. Féach anseo   https://www.archaeology.ie/ga/bailiuchain-agus-foilseachain/bailiuchain/bailiuchain-a-catalogaiodh/. Maidir le tionscadail lena mbaineann briseadh talún suntasach i limistéir ina bhfuil nó inar dócha go bhfuil íogaireacht seandálaíochta, ní mór monatóireacht seandálaíochta a dhéanamh orthu le linn na tógála. 

3. [bookmark: _Toc233812844]Cuspóirí
[bookmark: _Toc233812845]Ginearálta
[bookmark: _Toc233812846]Clár conairí agus árachas Spórt Éireann 
Ní mór conairí caithimh aimsire a bheith láidir, seasmhach agus oiriúnach don fheidhm.  Ba cheart d’iarratasóirí tosaigh bearta a ghlacadh lena chinntiú go mbíonn tionscadail a bhfuil forbairt nó feabhas curtha orthu déanta agus aird á thabhairt ar shláinte agus ar shábháilteacht agus a chinntiú go mbíonn slánaíocht leordhóthanach ann chun lucht úsáide caithimh aimsire a chosaint.

Ba cheart go mbeadh forbairt agus cothabháil déanta ar na conairí go léir atá á maoiniú faoi ORIS, nuair is féidir, de réir na gcritéar do chonairí atá molta ag Spórt Éireann. https://www.sportireland.ie/outdoors/irelands-trails.

Tar éis na hoibreacha sin a thabhairt chun críche, is féidir costais a bhaineann le scrúdú cigireachta de chuid Spórt Éireann a mheas mar chaiteachas incháilithe laistigh d’iarratas tionscadail.

Cuireann Spórt Éireann Lasmuigh eolas ar fáil chun tacú le forbairt, grádú, aicmiú, cothabháil agus creidiúnú na gconairí in Éirinn. Nuair a dhéantar forbairt ar chonair chuig caighdeán Spórt Éireann agus nuair a dhéantar í a chothabháil, déanfar an chonair a liostáil faoi Chlár Conairí Spórt Éireann agus beidh buntáiste ag gabháil leis sin trína chur san áireamh i bPolasaí Árachais Conairí Spórt Éireann. Tá tuilleadh mionsonraí le fáil ar láithreán gréasáin Spórt Éireann: www.sportireland.ie 

[bookmark: _Toc134102872][bookmark: _Toc230266681][bookmark: _Toc233812847]Inrochtaineacht & Ionchuimsitheacht
Déanfar tionscadail a mbeidh rochtain fheabhsaithe chuig saoráidí caithimh aimsire mar thoradh orthu dóibh siúd atá faoi mhíchumas agus do dhaoine níos sine a spreagadh go gníomhach agus tabharfar tosaíocht dóibh. Ba cheart go mbeadh an bonneagar a mhaoinítear faoi ORIS ag teacht le Prionsabail maidir le Dearadh Uilíoch agus chomh fada agus is féidir, a bheith inrochtana do chách.  

Ba cheart bearta atá báúil ó thaobh míchumais agus aois de a chuimsiú i ndearadh agus i leagan amach foriomlán na dtionscadal, sa chás é a bheith praiticiúil. Ba cheart go n-áireofaí sna bearta seo soláthar faisnéise cuí, dromchlaí oiriúnacha cosáin agus suíocháin ag eatraimh chuí. Tá forbairt déanta ag Míchumas Gníomhach Éireann (Cara roimhe seo) ar raon leathan treorach chun forbairt a dhéanamh ar bhonneagar caithimh aimsire lasmuigh. Ba cheart d’iarratasóirí tagairt a dhéanamh do na hacmhainní sin nuair atá a gcuid iarratais á bhforbairt acu. 
Chun tuilleadh eolais a fháil, féach www.activedisability.ie nó https://www.iwa.ie/access-guidelines/great-outdoors-access-guidelines

[bookmark: _Toc230266682][bookmark: _Toc134102874]

[bookmark: _Toc233812848]Cead Pleanála 
Is ceanglas atá anseo do bhearta go léir ORIS nach mór cead pleanála (sa chás a leithéid a bheith riachtanach) a bheith faighte sula gcuirtear an t-iarratas ar aghaidh. Sa chás nach bhfuil cead pleanála faighte fós ag an tionscadal, ba cheart cur faoi bhráid an iarratais a chur ar atráth. Mar mhalairt air sin, d’fhéadfaí an Beart Forbartha Tionscadal (PDM) a bhreithniú. 

Déanann an PDM maoiniú ar fhorbairt mionsonraithe tionscadail trína céimeanna mionsonraithe pleanála, deartha agus ullmhúchán do sholáthar. Déantar sin d’fhonn iarratas a ullmhú faoi bhabhta de Bheart 1, 2 nó 3 ORIS amach anseo.  

[bookmark: _Toc233812849]Cead i Scríbhinn - Coillte/SPNF
Nuair a thrasnaíonn tionscadal beartaithe tailte Coillte/NPWS, ní mór litir ina dtugtar cead/litir thacaíochta ina gcuirtear na hoibreacha sonracha in iúl a chur faoi bhráid in éineacht leis an fhoirm iarratais. Tabhair ar aird, gur féidir iarratais chuig Coillte a chur ar aghaidh trína bhfoirm do thograí caithimh aimsire (féach anseo). Roinnfear liosta d’iarratais ar thionscadal ábhartha le Coillte le hathbhreithniú a dhéanamh orthu.

[bookmark: _Toc233812850]Glasbhealaí
Leagtar amach tosaíochtaí an Rialtais maidir le glasbhealaí in Éirinn a mhaoiniú i Straitéis na nGlasbhealach ón Roinn Iompair. Níl sé i gceist le ORIS forlíonadh a dhéanamh ar an straitéis sin ná go gcuirfí ORIS in áit na straitéise trí mhaoiniú a chur ar fáil do ghlasbhealaí réigiúnacha nó náisiúnta m.sh na glasbhealaí atá níos faide ná 20km. Ní mór gur tionscadail áitiúla a bheadh i dtograí Glasbhealaigh nach dtéann thar 20km a dtugtar maoiniú dóibh faoi ORIS). 

Sa chás go mbaineann iarratas ar thionscadal le céim de ghlasbhealach, agus go bhfuil an glasbhealach beartaithe níos faide ná 20km, níor cheart an tionscadal a chur i bhfeidhm faoi ORIS ó tharla maoiniú a bheith ar fáil faoi Bhonneagar Iompair Éireann (TII). Is féidir síntí áitiúla nó speireacha áitiúla de na glasbhealaí seo a bhreithniú do mhaoiniú faoi ORIS. D’fhéadfaí forbairt bonneagair chun baile nó sráidbhaile tuaithe a nascadh le glasbhealach a bhreithniú freisin. 

[bookmark: _Toc233812851]Gormbhealaí
Baineann an chuid seo le hiarratasóirí atá ag lorg maoiniú do Ghormbhealaí atá ann cheana nó do thionscadail a bhfuil sé i gceist acu an branda “Gormbhealach” a úsáid. Is mar seo a leanas a shainmhínítear Gormbhealach; líonra de chonairí agus de láithreacha caithimh aimsire ilghníomhaíochta atá ceadaithe agus brandáilte agus bunaithe ar uisce agus atá ceangailte go dlúth le huisce agus ina n-éascaíonn soláthróirí rochtain ar ghníomhaíochtaí agus ar eispéireas. “D’fhéadfadh samplaí cadhcáil, seaschéaslóireacht nó siúlóid/rothaíocht cóngarach d’uisce a thógáil san áireamh.
Ba cheart d’iarratasóirí atá ag cur tionscadal ar aghaidh chun Gormbhealach nua a chruthú a bheith rannpháirteach sa phróiseas creidiúnaithe Gormbhealaí. Ní mór litir thacaíocht ón gCigire Creidiúnaithe Gormbhealaí agus ó 2 bheirt soláthróirí gníomhaíochta ar a laghad atá ag feidhmiú go háitiúil a bheith in éineacht leis na hiarratais comhlánaithe. Ní féidir branda na nGormbhealaí a úsáid mura raibh baint ag an tionscadal le nó murar lorgaíodh creidiúnaí faoi phróiseas creidiúnaithe na nGormbhealach. Téigh chuig Foireann Uirlisí Forbróirí na nGormbhealaí chun tuilleadh eolais a fháil Blueways Developers Toolkit. Is féidir breithniú a dhéanamh fós ar iarratais atá uiscebhunaithe ach nach bhfuil creidiúnaithe nó a bhfuil sé i gceist acu iarratas a dhéanamh ar chreidiúnú.

[bookmark: _Toc233812852]Fócas Dírithe ar Chonairí Eachaíochta
Áirítear le scéim 2026/2027 cur chuige nua chun aghaidh a thabhairt ar riachtanais caithimh aimsire sonracha áit a mbeidh údaráis áitiúla i dteideal PDM breise amháin ar luach €50,000 a chur isteach le haghaidh cineál bonneagair caithimh aimsire ar leith. Molfar d’údaráis áitiúla rannpháirtíocht a dhéanamh le chuideachtaí forbartha áitiúla agus do chomhlachtaí stáit chun deiseanna a aithint - tabharfar tús áite do thionscadail a forbraíodh i gcomhpháirtíocht. 
Tá sé beartaithe go mbeidh an PDM spriocdhírithe seo ar na conairí eachaíochta mar chuid de leagan ORIS mar atá faoi láthair. Pléifear an réimse fócais roimh ré le Comhairle na Tuaithe sula roghnaítear é mar chuid de leaganacha ORIS ina dhiaidh sin.

[bookmark: _Toc233812853]Limistéir ar Thalamh Ard 
Ba cheart do thionscadail a bhaineann le limistéir ar thalamh ard cloí le Helping the Hills - Treoirphrionsabail maidir le Creimeadh Conaire a Bhainistiú i Limistéir ar Thalamh Ard. Ba cheart duine/buíon chuícháilithe maoirseacht cuí a dhéanamh ar aon obair a dhéanfar ar limistéir ar thalamh ard. Ní mór breithniú a dhéanamh ar ghnáthóga leochaileacha agus íogair a bhíonn i limistéir ar thalamh ard go minic sna tionscadail go léir atá beartaithe do limistéir ar thalamh ard agus ba cheart go gcinnteofaí go bhfuil na gnáthóga agus an bhithéagsúlacht á gcosaint agus go bhfuiltear ag tacú leo. 

[bookmark: _Toc233812854]Dea-chleachtas 
Ba cheart an obair ar fad a dhéantar a bheith ag teacht le sárchleachtas faoi réir na dtreoirlínte agus na dtacar a leanas: 
· Forbairt Conairí | Spórt Éireann
· Critéir do Chonairí Capall Caithimh Aimsire na hÉireann 
· Gormbhealaí Éireann - Foireann Uirlisí Forbróirí na nGormbhealaí
· Helping the Hills - Comhairle Shléibhteoireachta na hÉireann 
· An Saol Amuigh Faoin Aer – Inrochtaineacht | Míchumas Gníomhach Éireann
· Acmhainní Ná Fág Aon Ní i do Dhiaidh 
· Fáilte Éireann Eispéireas Cuairteora um Ghlasbhealach agus Acmhainní Léirléimh 
· Réitigh Nádúrbhunaithe ar Bhainistiú Uisce Báistí agus Uisce Dromchla a Ritheann chun Srutha i gCeantair Uirbeacha

TABHAIR FAOI DEARA
Maidir le gnéithe tionscadail ina bhfuiltear ag déileáil le sain-trealamh chun tacú leo siúd atá faoi mhíchumas a bheith rannpháirteach i gcaitheamh aimsire lasmuigh, ba cheart d’iarratasóirí tosaigh breithniú a dhéanamh ar stóras, ar chothabháil, ar rochtain agus ar árachas míreanna den sórt sin sula gcuirtear iarratas maoinithe faoi bhráid maidir leis na míreanna seo. Ba cheart mionsonraí maidir leis na gnéithe sin a sholáthar ag céim an iarratais. Níl cineálacha eile trealamh incháilithe faoi ORIS.

[bookmark: _Toc233812855]Bainistiú Cuairteoirí
Tá tiomantas do bhainistiú cuairteoirí a fheabhsú i bpríomhláithreáin faoi Téigh Amach Faoin Aer. Ba cheart d’iarratasóirí a bheith ar an eolas maidir lena gcuireann a dtionscadal le bainistiú cuairteoirí nó le cosaint timpeallachtaí íogaire nó nach gcuireann. Ba cheart machnamh a dhéanamh ar:
· Atreorú na conaire
· Clárchosáin i ngnáthóga íogaire
· Bonneagar bainistithe cuairteoirí
· Saoráidí thús na siúlóide

[bookmark: _Toc233812856]Comhlíonadh Acht na dTeangacha Oifigiúla 
Ní mór go gcloífeadh an chomharthaíocht ar fad le hAchtanna na dTeangacha Oifigiúla, 2002 arna leasú agus arna thabhairt chun dáta suas go dtí an 1 Meitheamh 2025 maidir le húsáid na Gaeilge, i.e. ní mór an téacs ar fad a bheith i nGaeilge agus i mBéarla (agus an Ghaeilge ar taispeáint ar dtús), nó i nGaeilge amháin. Tá feidhm leis seo má tá an chomharthaíocht buan nó sealadach, más laistigh nó lasmuigh atá sí, más treochomhartha nó más fógraíocht atá i gceist, más comharthaíocht nua nó comharthaíocht in ionad seanchomharthaíocht srl atá i gceist. Tá treoir maidir leis seo le fáil ón gCoimisinéir Teanga. 

Dá bhrí sin, tá sé ríthábhachtach go mbeidh an chomharthaíocht léirmhínitheach, na comharthaí leictreonacha, na bileoga faisnéise, na plaiceanna agus na fógraí go léir dátheangach m.sh. i nGaeilge agus i mBéarla (le tús áite ag an nGaeilge), nó i nGaeilge amháin. 
Tá treoirlínte brandála agus comharthaíochta nua do tionscadail atá maoinithe ag an Roinn Forbartha Tuaithe agus Pobail ar fáil anseo 






[bookmark: _Toc233812857]Comhshaol
[bookmark: _Toc230266683][bookmark: _Toc233812858]Scagadh le haghaidh Measúnacht Chuí
Tá Scagadh le haghaidh Measúnacht Chuí riachtanach sula gcuirtear iarratas ar aghaidh sa chás an tionscadal a bheith lonnaithe i Limistéar faoi Chaomhnú Speisialta (SAC) nó Limistéar faoi Chosaint Speisialta (SPA), nó sa chás go bhféadfadh tionchar a bheith aige ar Limistéar faoi Chaomhnú Speisialta nó Limistéar faoi Chosaint Speisialta (SPA) nó ar aon tailte ainmnithe eile.  Murar féidir tionchair shuntasacha a chur as an áireamh, beidh Ráiteas Tionchair Natura (NIS) riachtanach chun go leanfar leis an tionscadal. Tá tuilleadh treorach ar scagthástáil maidir le measúnacht chuí ar fáil anseo. 
Sa chás go bhfuil cead pleanála ag teastáil, ach nach bhfuil measúnacht chuí déanta ar an tionscadal fós, ba cheart an t-iarratais a chur ar atráth.

[bookmark: _Toc230266684][bookmark: _Toc233812859]Gníomhachtaí a Éilíonn Toiliú (ARC)
D’fhéadfadh sé go n-éileodh tograí a mbíonn tionchar acu ar Limistéir faoi Chaomhnú Speisialta (SAC) nó ar Limistéir faoi Chosaint Speisialta (SPA) a thagann faoi Ghníomhaíochtaí a Éilíonn Cead ARCanna - cead ón tSeirbhís Páirceanna Náisiúnta agus Fiadhúlra (NPWS) m.sh. Gníomhaíochtaí a Éilíonn Cead (ARC)-09 a thagraíonn do thógáil nó athrú conairí, bóithre, droichid, tóchair nó bealaí rochtana. Is féidir tuilleadh sonraí a fháil anseo.

[bookmark: _Toc230266685][bookmark: _Toc233812860]Bainistiú Uisce Báistí 
I gcás gur ábhartha agus gur féidir, ba cheart go gcuirfeadh iarratais leis na prionsabail deartha atá leagtha amach sa treoircháipéis Réitigh Nádúrbhunaithe ar Bhainistiú Uisce Báistí agus Uisce Dromchla a Ritheann chun Srutha i gCeantair Uirbeacha arna cur i dtoll a chéile ag Clár Uiscí na nÚdarás Áitiúil agus ag an Roinn Tithíochta, Rialtais Áitiúil agus Oidhreachta.

[bookmark: _Toc134102876][bookmark: _Toc233812861]Gníomhú ar son na hAeráide 
Leagtar amach sa Phlean um Ghníomhú ar son na hAeráide 2025 an bealach inar féidir leis an tír seo borradh a chur faoi ghníomhaíochtaí a éilítear chun freagairt don ghéarchéim aeráide, ag cur réitigh ó thaobh na haeráide i gcroílár forbairt shóisialta agus gheilleagrach na hÉireann. Leagtar amach treochlár sa phlean maidir le gníomh cinntitheach a ghlacadh chun astaíochtaí a laghdú níos lú ná a leath faoin mbliain 2030 agus neodracht a bhaint amach tráth nach deireanaí nach an bhliain 2050.

[bookmark: _Toc233812862]An Bhithéagsúlacht
Mar chuid de thiomantas na Roinne don Phlean um Ghníomhú ar son na hAeráide 2025 beidh ar iarratasóirí, nuair is cuí, mar a úsáidfear sciar den mhaoiniú atá á lorg chun tacú le bearta gníomhaithe ar son na haeráide nó bearta bithéagsúlachta a thabhairt le fios m.sh. crainn/fálta sceach a chur le hais conairí. Tá sé riachtanach nach mbeadh tionchar diúltach comhshaoil mar thoradh ar thionscadail agus, nuair is féidir, go mbainfeadh bearta leo a chuireann le bithéagsúlacht an cheantair atá i gceist nó go dtabharfaí isteach bearta a thacódh le Gníomhú ar son na hAeráide.
Ba cheart go ndéanfaidh iarracht le hiarratais tionscadal feabhas a chur ar an mbithéagsúlacht agus cailliúint gnáthóga agus conairí fiadhúlra atá ann cheana féin a sheachaint nó a íoslaghdú. Ba cheart crainn, fálta sceach agus sruthchúrsaí a choinneáil agus ba cheart go gcuimseodh plandáil speicis dhúchasacha agus speicis nach ndéanann díobháil do phailneoirí, ag teacht leis an bPlean Náisiúnta um Pailneoirí. Ba cheart réitigh atá bunaithe ar an nádúr a chuimsiú sa dearadh go luath sa phróiseas. Áirítear ar shamplaí: SuDS (Córais Draenála Inbhuanaithe), pábháil tréscaoilteach, clais reatha, abhantrach agus linnte chun tacú leis an mbithéagsúlacht áitiúil agus maolú a dhéanamh ar thionchair dhíobhálacha na forbartha.

Tá Oifigigh Bithéagsúlachta fostaithe ag go leor údaráis áitiúla agus is ceanglas é teagmháil a dhéanamh leis na hoifigigh sin sula gcuirtear iarratas faoi ORIS ar aghaidh.

Ba cheart go mbeidh na tionscadail go léir a chuirtear faoi bhráid lena mbreithniú ag teacht leis an 4th Plean Náisiúnta Gníomhaíochta Bithéagsúlachta 2023-2030 i dtéarmaí a dtionchar ar an mbithéagsúlacht.


4. [bookmark: _Toc134111108][bookmark: _Toc134109759][bookmark: _Toc134111109][bookmark: _Toc134109760][bookmark: _Toc134111110][bookmark: _Toc134109761][bookmark: _Toc134111111][bookmark: _Toc134109762][bookmark: _Toc134111112][bookmark: _Toc134109763][bookmark: _Toc134111113][bookmark: _Toc134109764][bookmark: _Toc134111114][bookmark: _Toc134109765][bookmark: _Toc134111115][bookmark: _Toc134109766][bookmark: _Toc134111116][bookmark: _Toc134109778][bookmark: _Toc134111128][bookmark: _Toc134109779][bookmark: _Toc134111129][bookmark: _Toc134109780][bookmark: _Toc134111130][bookmark: _Toc134109781][bookmark: _Toc134111131][bookmark: _Toc68857767][bookmark: _Toc133451521][bookmark: _Toc133494073][bookmark: _Toc133494802][bookmark: _Toc134102882][bookmark: _Toc230266691][bookmark: _Toc233812863]Bearta na Scéime 
Déanfar an Scéim a sheachadadh faoi cheithre Bheart a bhfuil breac-chuntas tugtha ina leith thíos. Tá an leibhéal maoinithe, scála tionscadail agus iarratasóirí incháilithe difriúil faoi gach aon Bheart. 

Beart 1: Deisiú/Cothabháil/Forbairt/Cur Chun Cinn agus Margaíocht ar Scála Beag

Suim Deontais: Suas go €40,000

Gníomhaíochtaí Incháilithe:  Tionscadail ar scála beag atá ag teacht le cuspóirí agus le fócas na Scéime. Áirítear anseo, ach gan a bheith teoranta do, cothabháil, deisiú agus forbairt cosáin, siúlbhealaí, bealaí rochtana sléibhe, rotharbhealaí, gormbhealaí, saoráidí caithimh aimsire ar phortaigh, ar aibhneacha, ar lochanna agus ar thránna, limistéir súgartha nádúrtha atá mar chuid de thionscadal caithimh aimsire lasmuigh níos mó agus cur chun cinn agus margaíocht a dhéanamh ar bhonneagar den sórt sin.  Ba cheart go gcuirfí in iúl i dtionscadail, nuair is féidir, mar atá na tionscadail ionchuimsitheach i ndáil le daoine faoi mhíchumas agus daoine níos sine. 

Ní mór do na príomhiarratasóirí oibriú leis na pobail áitiúla chun tionscadail a aithint (beidh fianaise maidir leis seo riachtanach) a fheabhsaíonn nó a dhéanann athfhorbairt ar áiseanna atá ann cheana nó a thacaíonn le deiseanna nua chun acmhainní nádúrtha áitiúla a fhorbairt a bhfuil tagairt déanta dóibh i gcuid 2 thuas. Sa chás gur maoiníodh suíomh roimhe seo sna 5 bliana seo caite, ba cheart an nasc leis an maoiniú a chuireadh ar fáil trí ORIS roimhe seo agus breisíocht a mhíniú go soiléir san fhoirm iarratais agus déanfar measúnú ar an tionscadal agus tagairt á dhéanamh do na mionsonraí seo.

Iarratasóirí Incháilithe: Údaráis áitiúla, cuideachtaí forbartha áitiúla[footnoteRef:2] [2:  Tá Cuideachtaí Forbartha Áitiúla mar a dtagraítear dóibh faoi Alt 128f(1)(d) den Acht Rialtais Áitiúil 2001 (arna leasú ag an Acht um Athchóiriú an Rialtais Áitiúil 2014) ainmnithe mar iarratasóirí incháilithe faoi Bheart 1 don Scéim seo.] 


Uaslíon Tionscadal: 
Is féidir le gach Údarás Áitiúil suas go 6 iarratas (in ord tosaíochta ó 1-6) a chur ar aghaidh.
Sa chás go bhfuil ceantar Gaeltachta agus/nó oileán amach ón gcósta faoi chúram údarás áitiúil, féadfaidh sé iarratas breise amháin a chur isteach faoi Bheart 1 suas le luach €40,000 do thionscadail lonnaithe sna ceantair seo; ní mór é sin a mharcáil go soiléir mar Ghaeltacht nó mar Oileán.
Is féidir le gach cuideachta forbartha áitiúil suas go 3 iarratas (in ord tosaíochta ó 1-3) a chur ar aghaidh.

Dáta Críochnaithe Tionscadail Táscach:  Ní mór go na tionscadail go léir a bheith tugtha chun críche agus an maoiniú tarraingthe anuas laistigh de 18 mí óna gceadú. 
 Beart 2: Deisiú/Cothabháil/Uasghrádú ar Scála Meánmhéide agus Forbairt Conairí/Áiseanna Nua  

Suimeanna Deontais: Suas go €200,000

Gníomhaíochtaí Incháilithe: Tionscadail ar scála meánmhéide atá ag teacht le cuspóirí agus le fócas na Scéime. Áirítear anseo, ach níl seo teoranta d’fhorbairt bonneagar caithimh aimsire nua, síntí/uasghrádú cosáin atá déanta cheana féin, siúlbhealaí, bealaí rochtana sléibhe, rotharbhealaí, gormbhealaí, conairí uisce nó rothaíochta nó saoráidí caithimh aimsire eile ar phortaigh, aibhneacha, lochanna nó tránna. D’fhéadfaí tionscadail oibreacha feabhsaithe, cothabháil nó cur chun cinn bonneagar den sórt sin a thabhairt san áireamh freisin. 

Ní mór do phríomhiarratasóirí oibriú le pobail áitiúla chun tionscadail a aithint (beidh fianaise maidir leis seo riachtanach) a fheabhsaíonn nó a dhéanann athfhorbairt ar áiseanna atá ann cheana féin nó a thacaíonn le deiseanna nua chun acmhainní nádúrtha áitiúla a fhorbairt a bhfuil tagairt déanta dóibh i gcuid 2 thuas. Sa chás gur maoiníodh suíomh roimhe seo sna 5 bliana seo caite, ba cheart an nasc leis an maoiniú a cuireadh ar fáil trí ORIS roimhe seo agus breisíocht a mhíniú go soiléir san fhoirm iarratais agus déanfar measúnú ar an tionscadal agus tagairt á dhéanamh de na mionsonraí seo. 

Chomh maith le hathlíniú le Téigh Amach Faoin Aer agus Pleananna Contae do Chaitheamh Aimsire Lasmuigh, ba cheart go léireodh tionscadail, sa chás gur infheidhme, nasc le tionscnaimh, beartais nó pleananna straitéiseacha réigiúnacha nó náisiúnta, m.sh. Pleananna Forbartha Eispéireas Ceann Scríbe.

Iarratasóirí Incháilithe: Údaráis áitiúla, cuideachtaí forbartha áitiúla agus comhlachtaí stáit.

Uaslíon Tionscadal: 
Is féidir le gach Údarás Áitiúil suas go 3 iarratas (in ord tosaíochta ó 1-3) a chur ar aghaidh. Ar mhaithe le cothromaíocht a choinneáil idir cothabháil a dhéanamh ar bhonneagar atá ann cheana féin agus taitneamhachtaí caithimh aimsire lasmuigh nua a fhorbairt, ba cheart go mbeadh iarratas amháin ar a laghad faoi Bheart 2 d’fhorbairt bonneagar caithimh aimsire lasmuigh nua. 

Is féidir le gach cuideachta forbartha áitiúil agus comhlacht stáit 1 iarratas amháin ar a mhéad a chur ar aghaidh.

Dáta Críochnaithe Tionscadail Táscach:  Ní mór go na tionscadail go léir a bheith tugtha chun críche agus an maoiniú tarraingthe anuas laistigh de 24 mí óna gceadú. 


Beart 3: Deisiú/Uasghrádú Straitéiseach ar Scála Mór agus Forbairt Straitéiseach Conairí/Saoráidí Nua  

Suimeanna Deontais: Suas go €500,000

Gníomhaíochtaí Incháilithe: Tionscadail straitéiseacha ar scála mór atá ag teacht le cuspóirí agus le fócas na Scéime. Áirítear anseo, ach gan a bheith teoranta do bhonneagar caithimh aimsire nua ar mhórscála, chomh maith le síntí/uasghrádú suntasacha ar chonairí, siúlbhealaí, bealaí rochtana sléibhe, rotharbhealaí, gormbhealaí, conairí uisce nó rothaíochta nó saoráidí caithimh aimsire eile ar phortaigh, ar aibhneacha, ar lochanna agus ar thránna, atá ann cheana féin. 

Chomh maith le hathlíniú le Téigh Amach Faoin Aer agus an Scéim agus Pleananna Contae do Chaitheamh Aimsire Lasmuigh, ba cheart go léireodh tionscadail, sa chás gur infheidhme, nasc le tionscnaimh, beartais nó pleananna straitéiseacha réigiúnacha nó náisiúnta, m.sh. Pleananna Forbartha Eispéireas Ceann Scríbe agus Pleananna Contae do Chaitheamh Aimsire Lasmuigh.

Iarratasóirí Incháilithe: Údaráis Áitiúla agus Comhlachtaí Stáit 

Uaslíon Tionscadal: Beidh iarratais ó Údaráis Áitiúla agus ó Chomhlachtaí Stáit teoranta d’aon 1 iarratas amháin faoin mBeart seo.

Dáta Críochnaithe Tionscadail Táscach: Ní mór go na tionscadail go léir a bheith tugtha chun críche agus an maoiniú tarraingthe anuas laistigh de 24 mí óna gceadú. 


Beart Forbartha Tionscadal (PDM): Costais Forbartha do Thionscadail Caithimh Aimsire Lasmuigh

Suimeanna Deontais: Suas le €100,000 (féach thíos)

Gníomhaíochtaí Incháilithe: Cuirfear maoiniú ar fáil faoin mBeart seo chun tionscadail a fhorbairt go mion trína mbeifear ábalta iad a thabhairt chuig caighdeán (faoi réir chun tús a chur leo) ag a mbeifear ábalta iarratas a dhéanamh faoi bhabhta ORIS amach anseo. D’fhéadfadh sé go gcuimseodh obair den sórt sin dearadh mionsonraithe, scagadh, ullmhú do phleanáil agus/nó soláthar, measúnú cuí, suirbhéanna éiceolaíochta srl. 

Chun tionscadail a fhorbairt atá ar scála a d’fhéadfaí a mhaoiniú faoi iarratas ar Bheart 1, 2 nó 3 amach anseo, nó tionscadail a fhorbairt in dhá chéim faoi Bhearta dá leithéid m.sh. tionscadail lena mbaineann costas seachadta níos lú ná €1 milliún leo, an aidhm fhoriomlán a cheart a bheith leis an infheistíocht faoin mBeart seo (tionscadail atá ag teacht le cuspóirí agus le fócas na Scéime). 

Ní hionann ceadú a fháil ar iarratas faoin mBeart Forbartha Tionscadail agus dearbhú go gceadófar maoiniú chun an tionscadal a sheachadadh ina dhiaidh sin. Tá na hiarratais tionscadail go léir faoi réir próiseas iarratas iomaíoch faoi ghlaonna amach anseo, beag beann ar aon mhaoiniú a cuireadh ar fáil roimhe sin. 

Iarratasóirí Incháilithe: Údaráis áitiúla, cuideachtaí forbartha áitiúla agus comhlachtaí stáit.
Is féidir le húdaráis áitiúla:			Suas le 4 iarratas (in ord tosaíochta ó 1-4) in aghaidh an údaráis a chur isteach faoin mBeart seo. Ní fhéadfaidh na 4 thionscadal seo a bheith níos mó ná €100,000 san iomlán. 
PDManna Breise Údarás Áitiúil		Má tá dóthain spéise agus éilimh ann, is féidir (i) iarratas breise amháin a chur isteach atá dírithe ar chonairí eachaíochta/chosáin mharcaíochta suas le €50,000 agus (ii) d’údaráis áitiúla a bhfuil oileáin ar a bhfuil cónaí amach ón gcósta nó ceantair Ghaeltachta faoina gcúram, is féidir iarratas breise amháin suas le €50,000 a chur isteach. (uasmhéid 6 san iomlán an údarás áitiúil)
Is féidir le cuideachtaí forbartha áitiúla: 	Suas le 3 thionscadal in ord tosaíochta (1-3) ar luach suas le €70,000 san iomlán a chur isteach.
Comhlachtaí stáit:				Iarratas amháin suas le €50,000.

Níos mó ná iarratas amháin d’aon tionscadal amháin: 
Ní cheadaítear iliarratais a dhéanamh faoin mBeart seo maidir leis an tionscadal céanna. Ní dheonófar ach aon Bheart Forbartha Tionscadal amháin maidir le tionscadal ar bith.

Dáta Críochnaithe Tionscadail Táscach:  Ní mór go na tionscadail go léir a bheith tugtha chun críche agus an maoiniú tarraingthe anuas laistigh de 18 mí óna gceadú. 
5. [bookmark: _Toc134102883][bookmark: _Toc230266692][bookmark: _Toc68857768][bookmark: _Toc133451522][bookmark: _Toc133494074][bookmark: _Toc133494803][bookmark: _Toc233812864]Incháilitheacht
[bookmark: _Toc134102884][bookmark: _Toc230266693][bookmark: _Toc233812865]Tionscadail Incháilithe
Ar an gcéad dul síos ní mór na tionscadail go léir a bheith ag teacht le Téigh Amach Faoin Aer, an Straitéis Náisiúnta Áineasa faoin Aer 2023-2027. Meastar sa straitéis gur ionann caitheamh aimsire lasmuigh agus gníomhaíochtaí a bhíonn ar siúl sa timpeallacht nádúrtha, amhail siúlóid, curachóireacht, rothaíocht sléibhe, treodóireacht agus snámh san fharraige. Níl na gníomhaíochtaí a bhíonn ar siúl lasmuigh ar chúrsaí nó ar pháirceanna imeartha teoranta san áireamh, (amhail galf, peil, seóléimneach), ná mótarghníomhaíochtaí (amhail cuadrothair/rothar streachailte).


[bookmark: _Toc230266694][bookmark: _Toc134102885][bookmark: _Toc233812866]Iarratasóirí Incháilithe 
Ní mór d’údaráis áitiúla, do chuideachtaí forbartha áitiúla agus do chomhlachtaí stáit oibriú leis an bpobal áitiúil/grúpaí deonacha, go háirithe, Eagraíochtaí Bainistithe Cosán agus an Coiste Contae do Chaitheamh Aimsire Lasmuigh ar mhaithe le tionscadail a aithint. Ba cheart a thabhairt ar aird nach bhfuil eintitis tráchtála príobháideacha nó cuideachtaí atá ag trádáil ar mhaithe le brabús incháilithe do mhaoiniú faoin scéim. 

[bookmark: _Toc134102886][bookmark: _Toc230266695][bookmark: _Toc233812867]Suíomh an Tionscadail 
Níl tionscadail atá lonnaithe laistigh de theorainneacha na gcúig phríomhchathracha (Baile Átha Cliath, Corcaigh, Luimneach, Gaillimh agus Port Láirge) incháilithe faoin scéim. 

Ba cheart, tríd is tríd, do thionscadail a bheith lonnaithe faoin tuath (i.e. ní laistigh de cheantar mórthimpeall bhailte ná sráidbhailte). Mar sin féin, déanfaidh ORIS maoiniú ar bhonneagar caithimh aimsire a nascann baile nó sráidbhaile le saoráidí suntasacha caithimh aimsire lasmuigh eile atá lonnaithe faoin tuath. Mar gheall ar an mbéim atá ar áiseanna caithimh aimsire atá lonnaithe in aice le haibhneacha, lochanna agus tránna, tá tionscadail uiscebhunaithe atá lonnaithe laistigh de cheantar máguaird baile incháilithe freisin.

[bookmark: _Toc230266696][bookmark: _Toc233812868]Cothabháil Iar-Thógála
Tá tiomantas in Téigh Amach Faoin Aer ar mhaithe le hinfheistíocht leanúnach a chinntiú i mbonneagar caithimh aimsire lasmuigh atá ann cheana féin. Áirítear ar ghníomh faoin Straitéis, an riachtanas maoinithe d’athnuachan sócmhainne agus do chothabháil cosáin atá ann cheana féin. Tá na cineálacha seo oibreacha, m.sh. athnuachan sócmhainne agus cothabháil cosáin incháilithe do mhaoiniú faoi ORIS.   Spreagtar oibreacha cothabhála caipitil atá incháilithe amhail deisiú cosán, fálú, troscán conaire a dheisiú/troscán nua a chur ina áit, oibreacha feabhsúcháin ar thús na siúlóide agus comharthaíocht nua. Is féidir an obair seo a cheangal thar roinnt láithreán fad is gur oibreacha cosúla iad ar na láithreáin ar fad. Mar sin féin, ní chlúdaítear gnáthoibreacha/oibreacha bliantúla faoi ORIS a bhaineann le hoibriúchán amhail rialú fásra, smionagar a bhaint as draenacha, comharthaí glantacháin, struimeáil nó rialú bruscair.

[bookmark: _Toc233812869]Leithris
Is féidir leithris a mheas do láithreáin a úsáidtear go minic in áiteanna iargúlta. Tabharfar tosaíocht d’éicealeithris nó d’uasghrádú saoráidí atá ann cheana. Ní thabharfaidh ORIS maoiniú do leithris in ionaid pobail mar gur féidir leas a bhaint as sruthanna maoinithe eile ina leith.

[bookmark: _Toc233812870]Margaíocht & Bolscaireacht
Is féidir costais a bhaineann le margaíocht agus cur chun cinn bonneagair caithimh aimsire lasmuigh a mheas mar ghné de thionscadal níos mó nó de thionscadal neamhspleách fad atá cás gnó láidir déanta lena chosaint. Moltar d’iarratasóirí creidiúnú conairí Spórt Éireann a bhaint amach, agus leas a bhaint as bheith ar Chlár Conairí na hÉireann.

[bookmark: _Toc233812871]Nascacht Gréasáin
Iarrtar ar iarratasóirí, nuair is cuí, nascacht gréasáin a léiriú, tionscadail a cheanglaíonn le sócmhainní caithimh aimsire lasmuigh atá ann cheana nó iad a leathnú amach amhail:
•	Gréasáin conairí
•	forbairtí conairí an Aistrithe Chóir
•	Glasbhealaí agus Gormbhealaí
•	Bealaí rothaíochta
•	Conairí cósta nó sléibhte (go háirithe conairí cósta Shlí an Atlantaigh Fhiáin atá ag teacht chun cinn)
[bookmark: _Toc134102887]
[bookmark: _Toc230266697][bookmark: _Toc233812872]Costais Inghlactha 
Ní mór go mbeidh na costais go léir:
· Ag baint go díreach le tógáil an tionscadal a bhfuil iarratas á dhéanamh ina leith agus atá mar thoradh ar phróiseas soláthar poiblí cuí.
· Atá tabhaithe tar éis don Roinn Forbartha Tuaithe agus Pobail agus Gaeltachta an tionscadal a cheadú agus laistigh de thréimhse seachadta an tionscadal.
· Infhíoraithe trí shonraisc agus trí chruthúnas íocaíochta.


[bookmark: _Toc233812873]Tionscadail/Costais Neamh-Incháilithe 
Ní bheidh tacaíocht á fháil go háirithe ag na cineálacha seo a leanas tionscadail ná gníomhaíochtaí faoin scéim: 
· Glasbhealaí níos faide ná 20km.
· Bonneagar do ghníomhaíochtaí tráchtála 
· Talamh a cheannach/a fháil ar léas.
· Táillí dlí
· Tionscadail do limistéar aclaíochta/callaistéinice neamhspleácha lasmuigh. 
· Dealbha
· Mótarfheithiclí
· Faichí spóirt, clóis súgartha traidisiúnta agus Limistéir Ilúsáide Cluichí (MUGAnna).
· Oibreacha laistigh de Pháirceanna Baile, cosáin sráide marcáilte, bealaí siúlóide agus bealaí rothaíochta laistigh de bhailte agus de shráidbhailte seachas mar atá tugtha le fios sa Suíomh Tionscadal thuas
· Aon oibreacha dromchla ar bhóithre poiblí, beag beann ar cibé an bhfuil siad mar chuid de chosáin atá ann cheana féin. Ní mór go mbeidh leibhéal críochnaithe aon oibreacha ar chosáin ar bhóithre nach bóithre poiblí iad a bheith i gcomhréir le riachtanais cosáin siúlóide agus ní le riachtanais trácht feithicle m.sh. níl an scéim deartha le tarra a chur ar bhóithre.
· Foirgnimh a athchóiriú agus a thógáil[footnoteRef:3] (ach amháin leithris mar atá luaite thuas agus i gcúinsí fíor-eisceachtúla agus teoranta maidir le tionscadail, seachas sa chás go ndéanfaí rochtain chuig acmhainní caithimh aimsire chomh maith le húsáid na n-acmhainní sin a fheabhsú go mór don phobal i gcoitinne). [3:  Ba cheart go ndéanfadh an t-údarás áitiúil ábhartha aon tionscadal a d’fhéadfadh a bheith sa chatagóir seo a phlé leis an Roinn roimh iarratas a chur faoi bhráid.] 

· Conairí siúil nó reathaíochta atá lonnaithe i spás cúng, m.sh. timpeall ar pháirceanna imeartha nó clós súgartha, nó laistigh d'fhaichí spóirt
· Oibreacha atá clúdaithe faoi phleananna oibre comhaontaithe na Scéime Siúlóide 
· Gníomhaíochtaí nach gcomhlíonann sainmhíniú an chaithimh aimsire tuaithe/lasmuigh, mar a leagtar amach thuas agus mar a shainmhínítear in Téigh Amach Faoin Aer[footnoteRef:4]. [4: ] 

· Forbairt acmhainne nó oiliúint.
· Costais leanúnacha oibríochtúla.
· Costais nach mbaineann go díreach leis an tionscadal
· Costais indíreacha an tionscadail, m.sh. an t-am a chaitheann foirne eagraíochtaí pobail ag obair ar an tionscadal i gcáil riaracháin
· Croí-chostais eagraíochta, lena n-áirítear, forchostais
· Costais shiarghabhálacha - gníomhaíocht ar tugadh faoi cheana féin nó costais a tabhaíodh roimh dháta ceadaithe an tionscadal
· CBL sa chás iarratasóirí a bheith cláraithe do CBL
· Muirir ar nós costais úis bainc, fíneálacha, pionóis airgeadais agus costais maidir le haighneas faoi chúrsaí dlí
· Urraíocht agus síntiúis do charthanais
· Dímheas
· Costais barúlacha m.sh. deis a cuireadh amú
6. [bookmark: _Toc134102888][bookmark: _Toc230266698][bookmark: _Toc233812874]Leibhéil Deontais
[bookmark: _Toc134102889][bookmark: _Toc233812875]Cúnamh deontais
Cuirfear suas le 90% de chostas iomlán an tionscadail ar fáil d’aon tionscadal faoi leith faoin Scéim.  Ní mór don iarratasóir a n-éiríonn leis/léi agus/nó don ghrúpa pobail agus/nó ranníocaíochtaí Daonchairdiúla an 10% eile a chur ar fáil i gcistíocht mheaitseála. Ní féidir úsáid a bhaint as maoiniú stát eile chun freastal ar an gceanglas ó thaobh cistíocht meaitseála 10%.

[bookmark: _Toc230266699][bookmark: _Toc233812876]Ranníocaíocht in Airgead Tirim
Tá 10% ranníocaíocht in airgead tirim ar a laghad de chostais fhoriomlána an tionscadail ag teastáil. Beidh ar an deontaí dearbhú a sholáthar go bhfuil an ranníocaíocht in airgead tirim déanta agus beidh orthu taifead ar fhoinse na ranníocaíochta in airgead tirim a choimeád.

[bookmark: _Toc134102890][bookmark: _Toc230266700][bookmark: _Toc233812877]Soláthar agus Luach ar Airgead
Ní mór do na tionscadail ar fad an Creat Beartais um Sholáthar Poiblí Náisiúnta anseo  arna fhoilsiú ag an Oifig um Sholáthar Rialtais a chomhlíonadh. Tacaíonn an creat agus cuireann sé ar chumas comhlachtaí poiblí, lena n-áirítear, údaráis áitiúla agus cuideachtaí forbartha áitiúla, glacadh le nósanna imeachta chun freastal ar a gceanglais maidir le soláthar poiblí agus éascaíonn sé comhlíonadh le Rialacha um Sholáthar Náisiúnta agus AE.

Tabhair ar aird, gurb é an tairseach ag a gceanglaítear ar iarratasóirí gach conradh le haghaidh earraí agus seirbhísí a fhógairt ar r-Thairiscintí anois ná €50,000 (gan CBL a áireamh) tar éis Ciorclán-05-2023 (athrú na tairsí) an DPER a fhoilsiú.  Is €200,000 anois an tairseach ag a n-éilítear ar iarratasóirí na conarthaí do na hoibreacha go léir a fhógairt ar r-Thairiscintí (gan CBL san áireamh) Tá líon níos lú de mheastacháin i scríbhinn riachtanach faoina tairseacha seo.

D’fhéadfaí an caiteachas gaolmhar a mheas a bheith neamh-incháilithe mura gcloítear leis na riachtanais seo.

[bookmark: _Toc134102893][bookmark: _Toc136502120][bookmark: _Toc230266701][bookmark: _Toc233812878]Ranníocaíocht Chomhchineáil agus Obair Dheonach
Níl Ranníocaíocht Chomhchineáil incháilithe mar chistíocht mheaitseála.
[bookmark: _Toc134102897]
[bookmark: _Toc134102891][bookmark: _Toc230266702][bookmark: _Toc233812879]Costais Foirne
Is ionann an réamhshocrú agus go mbeidh an obair a thugtar fúithi faoi réir próiseas tairisceana iomaíoch ar leith nó go mbeidh conradh a tharraingt anuas faoi chreat-chomhaontú reatha mar chuid de. Sa chás go bhfuil sé beartaithe ag an deontaí tabhairt faoi obair go hinmheánach, m.sh. costais bainistíochta tionscadail, tabhairt faoina hoibreacha iad féin srl. ní mór briseadh síos maidir leis na costais sin a chur san áireamh san fhoirm iarratais agus an réasúnaíocht maidir leis an méid sin a chur ar fáil freisin.

Sa chás go n-áirítear costais foirne, ní mór sin a bheith i gcomhréir le costais fhoriomlána an tionscadail. Ní mheasfar ach costais tuarastail i ndáil le ham a caitheadh go díreach ar an tionscadal incháilithe. Ní mheastar gur costas incháilithe iad costais taistil agus chothabhála ná liúntais. Déanfar leibhéal beartaithe na gcostas a mheas ag céim an iarratais. 

NÓTA: Níl costais bainistíochta tionscadail údaráis áitiúil incháilithe i bhfianaise maoiniú ar leith “d’Fhoirne Seachadta Caipitil.”  Ba cheart iarratais ó údaráis áitiúla a phlé le Foirne Seachadta Caipitil agus ba cheart do Phointí Teagmhála Aonair eolas a chur ar iarratais atá á gcur isteach le haghaidh measúnú.

Chomh maith leis sin, ní mór don Deontaí an réasúntacht leis an gcostas a dheimhniú m.sh. ní mór go mbeadh fianaise ar thaifead go bhfuil an costas a ghearradh ag teacht le, nó níos lú ná, an costas a bheadh ar chonraitheoir seachtrach a fhostú. Déanfar sin a athbhreithniú le linn chéim scrúdaithe an tionscadail. Mura bhfuil sin ar thaifead, mheasfaí gur suim neamh-incháilithe an tsuim a gearradh.

[bookmark: _Toc134102895][bookmark: _Toc230266703][bookmark: _Toc233812880]Táillí Gairmiúla
Chun a chur in iúl go dtuigtear go gcuirtear roinnt tionscadail ar fáil i limistéir leochaileacha m.sh. ó thaobh na héiceolaíochta nó na seandálaíochta de, tá an tairseach maidir le táillí gairmiúla bainte ach ní mór iad a bheith ag leibhéal réasúnach agus bheadh sonraí ina leith sin tugtha san fhoirm iarratais. Ba cheart costais foirne maidir leis an Deontaí mar atá luaite thuas agus a bhaineann le forbairt, maoirseacht tionscadail, srl. a bheith san áireamh mar chuid den ríomh seo. 

[bookmark: _Toc134102881][bookmark: _Toc230266704][bookmark: _Toc233812881]Táille Úsáide a Ghearradh 
[bookmark: _Toc133417558][bookmark: _Toc133417559][bookmark: _Toc133417564][bookmark: _Toc133417565][bookmark: _Toc133417566][bookmark: _Toc133417568][bookmark: _Toc133417570][bookmark: _Toc133417571][bookmark: _Toc133417572][bookmark: _Toc133417573]Is é an seasamh réamhshocraithe gur cheart go mbeadh an bonneagar a fhaigheann maoiniú faoi ORIS ar fáil saor in aisce don phobal. I gcásanna teoranta ina moltar táille measartha, ní mór é sin a chomhaontú leis an Roinn sula ndéantar iarratas. Mura ndéantar an comhaontú seo déanfar an méid sin a bhreithniú mar shárú ar an gcomhaontú maoinithe infheidhme. Tabhair ar aird, le do thoil, nach bhfuil bonneagar do ghníomhaíochtaí tráchtála incháilithe faoin Scéim. 

[bookmark: _Toc230266705][bookmark: _Toc233812882]Moill ar Sheachadadh an Tionscadail
Ba chóir a thabhairt ar aird go bhféadfaí leithdháileadh 2024/25 de thionscadail a cheadaítear d’aon iarratasóir a laghdú sa chás go bhfuil moilleanna iomarcacha ann i ndáil le tionscadail a ceadaíodh faoi leaganacha den Scéim roimhe seo. 


  

7. [bookmark: _Toc134102899][bookmark: _Toc230266706][bookmark: _Toc233812883]Maoiniú agus Tréimhsí Ama

Tá buiséad táscach €20 mhilliún ar fáil do thionscadail a n-éiríonn leo faoi Scéim um Bonneagar Caithimh Aimsire Lasmuigh 2024/2025. Cuirfear an maoiniú seo ar fáil i gceithre chatagóir tionscadail éagsúla (Bearta) bunaithe ar an méid infheistíochta atá de dhíth. 

Ní mór go mbeifear in ann na Bearta go léir a sheachadadh laistigh de scála ama réalaíoch, m.sh. laistigh de chreat 18-mí do Bheart 1 agus don Bheart Forbartha Tionscadail nó laistigh de chreat ama 24-mí do Bheart 2 agus 3. 

Ní mór d’iarratasóirí incháilithe iarratais a chur ar aghaidh agus úsáid a bhaint as teimpléad na bhfoirmeacha iarratais atá curtha ar fáil ag an Roinn. Ní mór iarratais chomhlánaithe a sheoladh ar aghaidh ar ríomhphost chuig ORIS@drcdg.gov.ie faoi:

	Beart
	Spriocdháta Iarratais
	Dáta Ceadaithe
(Táscach)
	Tréimhse Ama chun Iarratais a thabhairt chun Críche

	Beart 1
	25 Meán Fómhair 2026 
	Ráithe 1 2027
	18 mí 

	Beart 2
	15 Nollaig 2026
	Ráithe 2 2027
	24 mí 

	Beart 3
	15 Nollaig 2026  
	Ráithe 2 2027
	24 mí 

	An Beart Forbartha Tionscadal
	25 Meán Fómhair 2026
	Ráithe 1 2027
	18 mí

[bookmark: _Toc134102903][bookmark: _Toc230266708][bookmark: _Toc233812885]Léirithe Spéise 
Ní mór d’iarratasóirí tosaigh Léirithe Spéise (EOI) a lorg ó ghrúpaí pobail áitiúla chun tionscadail a aithint a fheabhsaíonn nó a dhéanann athfhorbairt ar thaitneamhachtaí atá ann cheana féin nó a thacaíonn le deiseanna nua chun acmhainní nádúrtha áitiúla a fhorbairt. Ní mór do chuideachtaí forbartha áitiúla, ar a laghad, EOIanna a lorg ó Eagraíochtaí Bainistithe Cosán a mbíonn siad i dteagmháil leo maidir le Scéim na Siúlóidí.

Ní mór do phríomhiarratasóirí scarbhileog “Forléargas ar Iarratas” ina sonraítear na tionscadail a roghnaíodh le cur faoi bhráid na Roinne a chur isteach. Ba cheart go dtabharfadh an forléargas seo tosaíocht do thionscadail agus réasúnaíocht ghearr a thabhairt i ndáil leis an tosaíocht sin. Ní mór foirmeacha iarratais tionscadail (MS Word) maidir le gach aon tionscadal a fhaigheann tosaíocht a chur faoi bhráid freisin. I gcás údaráis áitiúla atá ag cur iarratas sonrach faoi bheart 1 isteach faoin rogha breise do cheantair Ghaeltachta/na nOileán, ba cheart é sin a bheith marcáilte go soiléir ar an mbileog Forléargais ar an Iarratas.

Sa bhliain 2026/27, ní mór do gach údaráis áitiúil agus do gach cuideachta forbartha áitiúil liosta a chur i gcrích de thionscadail eile a d’fhreagair an glao Léirithe Spéise, ach nach raibh tosaíocht tugtha dóibh ag an gcéim scagtha áitiúil. Níor cheart an liosta seo a chur faoi bhráid na Roinne Forbartha Tuaithe agus Pobail agus Gaeltachta ach ba cheart don phríomhiarratasóir é a choinneáil sa chás go dteastóidh mionsonraí sa todhchaí. 

[bookmark: _Toc230266709][bookmark: _Toc233812886]Iarratais
Mar atá luaite thuas, ní mór foirm iarratais (MS Word amháin) a chur ar aghaidh maidir le gach aon tionscadal a dtugtar tosaíocht dóibh. Éilítear ar iarratasóirí léarscáileanna agus/nó grianghraif a chur leis na hiarratais ina léirítear suíomh na dtionscadal (sonraigh comhordanáidí le do thoil). Spreagtar iarratasóirí chun naisc ábhartha a shonrú le bonneagar caithimh aimsire lasmuigh eile sna ceantair máguaird. 

Seans nach mbeidh an Roinn in ann bearta leantacha a dhéanamh maidir le cáipéisíocht a bheadh ar iarraidh nó foirmeacha iarratais neamhiomlána. D’fhéadfadh an Roinn iarratasóirí a chur as an áireamh nach n-áiríonn na doiciméid nó na dearbhuithe ábhartha go léir ag tráth na haighneachta. 

Ba chóir a thabhairt ar aird gur féidir iarratais ar thionscadail nár éirigh leo roimhe seo faoi ORIS a chur ar aghaidh lena mbreithniú faoi scéim 2026/2027 ach go moltar plé le foireann ORIS sa Roinn sula gcuirtear ar aghaidh iad.


[bookmark: _Toc134102904][bookmark: _Toc233812887]Tionscadal a Roinnt
Ba cheart na tionscadail a bheith neamhspleách agus oibríochtúil astu féin seachas tionscadail faoin mBeart Forbartha Tionscadal. 

Níl sé inghlactha an tionscadal céanna a roinnt suas agus roinnt iarratas ar leith a dhéanamh in aon bhliain amháin chun na teorainneacha maoinithe uasta faoi gach Beart a shárú m.sh. codanna éagsúla den tionscadal céanna a chur ar aghaidh faoi Bheart 2 agus Beart 3 araon, nó dhá iarratas a chur ar aghaidh faoi Bheart 1. D’fhéadfadh roinnt saorga tionscadail nósanna imeachta a shárú faoin gCreat Bainistíochta Oibreacha Caipitiúla. 

Chomh maith leis sin, sa chás go mbaineann níos mó ná cineál amháin idirghabhála le tionscadal aonair, ba cheart nasc soiléir a bheith idir na hidirghabhálacha m.sh. suite sa cheantar céanna nó idirghabhálacha i gcomhair go leor obair uasghrádaithe.

[bookmark: _Toc233812888]Céimeanna Nua Tionscadail atá ann cheana
Beidh céimeanna nua tionscadail atá ann cheana féin faoi ORIS incháilithe lena mbreithniú freisin, ar an gcoinníoll go bhfuil dul chun cinn sásúil déanta maidir leis na céimeanna a fuair maoiniú roimhe seo. I gcás go bhfuil an bonneagar, m.sh. conair, ar scála suntasach a dteastódh maoiniú faoi ORIS ina leith i gcomhair 3 chéim nó níos mó, ba cheart machnamh a dhéanamh ar iarratas a dhéanamh faoi shruthanna maoinithe eile atá leagtha amach do thionscadail ar scála suntasach m.sh. RRDF.

[bookmark: _Toc134102905][bookmark: _Toc233812889]Ainm a Chur le hIarratais 
Ní mór go mbeidh iarratais na n-údarás áitiúil sínithe ag an Stiúrthóir Seirbhísí ábhartha. Ní mór go mbeidh iarratais ó chuideachta forbartha áitiúil sínithe ag an bPríomhfheidhmeannach. Ní mór go mbeidh iarratais ó chomhlachtaí stáit sínithe ag leibhéal Stiúrthóra nó a chomhionann. 

9. [bookmark: _Toc134102906][bookmark: _Toc230266710][bookmark: _Toc68857771][bookmark: _Toc133451525][bookmark: _Toc133494077][bookmark: _Toc133494806][bookmark: _Toc233812890]Measúnú ar Thionscadal  

[bookmark: _Toc230266711][bookmark: _Toc233812891]Measúnú Iomaíoch 
Is trí phróiseas iomaíoch a roghnófar tionscadail faoi Scéim um Bonneagar Caithimh Aimsire Lasmuigh 2026/27 bunaithe ar na hiarratais a fhaightear agus ar na critéir atá leagtha amach thíos. Is í an Roinn Forbartha Tuaithe agus Pobail agus Gaeltachta a roghnóidh na tionscadail deiridh. Féadfaidh an Roinn dul i gcomhairle le comhlachtaí eile freisin mar chuid den phróiseas measúnaithe lena n-áirítear Fáilte Éireann, Spórt Éireann, an Roinn Iompair, de réir mar is cuí. 

Moltar d’iarratasóirí na Critéir Mheasúnachta ábhartha a thabhairt ar aird agus iad ag comhlánú iarratais. Breithneoidh an Roinn líon fachtóirí, agus iarratais á gceadú agus na tionscadail rathúla á roghnú aici, lena n-áirítear, an fhaisnéis a chuirtear ar fáil san Fhorléargas ar Iarratais agus san Fhoirm Iarratas; an raon, meascán, cáilíocht agus tionchar na dtionscadal beartaithe; an maoiniú a cuireadh ar fáil roimhe seo; aon tosaíocht maidir le tionscadail atá tugtha le fios ag an iarratasóir; grúpaí éagsúla den daonra, lena n-áirítear daoine faoi mhíchumas agus daoine níos sine a ionchuimsiú; agus breithnithe tábhachtacha eile.

Ba cheart a thabhairt ar aird go bhféadfadh an leithdháileadh ceadaithe do thionscadail a laghdú d’aon iarratasóir sa chás go bhfuil moilleanna iomarcacha ann i ndáil le tionscadail atá ceadaithe cheana féin faoi leaganacha den Scéim roimhe seo. 

Déanfar breithniú breise ar thionscadail atá mar chuid de phlean níos leithne agus níos straitéisí do cheantar. D’fhéadfadh sé go n-áireodh samplaí: 
· Tionscadail bunaithe ar Phlean Contae do Chaitheamh Aimsire Lasmuigh. 
· Tionscadail a fhreastalaíonn ar chuspóir a eascraíonn as Téigh Amach Faoin Aer.
· Tionscadail atá bainteach le próiseas Plean Forbartha Eispéireas Ceann Scríbe le Fáilte Éireann. 

Tá treoir maidir leis na critéir a bhféadfadh an Roinn tagairt a dhéanamh dóibh le linn phróiseas measúnachta ORIS ar fáil thíos. Rachaidh caighdeán an fhreagra a mheastar a bheith riachtanach le haghaidh a thabhairt ar na ceisteanna seo i méid ag teacht leis an méid maoinithe atá á lorg.





[bookmark: _Toc230266712][bookmark: _Toc233812892]Breithniúcháin Measúnaithe maidir le Beart 1: 
	· An bhfuil an tionscadal ag freastal ar chuspóir Téigh Amach Faoin Aer? 


	· An bhfuil an tionscadal ag teacht leis an bPlean Contae do Chaitheamh Aimsire Lasmuigh (má tá forbairt déanta ar phlean) agus pléite ag an gCoiste Contae do Chaitheamh Aimsire Lasmuigh /foireann an tionscadail maidir leis an straitéis a chur i bhfeidhm mar is cuí?

	· An bhfuil an tionscadal ag ailíniú leis an bPlean Gníomhaithe ar son na hAeráide agus an bhfuil an tionscadal inbhuanaithe ó thaobh na timpeallachta de/an áirítear gné bithéagsúlachta sa phlean?

	· An bhfuil na ceadanna agus an scagadh atá riachtanach i bhfeidhm (m.sh. pleanáil, AA, Measúnú Éiceolaíochta srl.)?

	· An bhfuil fianaise shoiléir ann maidir le rannpháirtíocht pobail leis na páirtithe leasmhara go léir agus an bhfuil próiseas EOI leagtha amach san iarratas?

	· An dtacaíonn an tionscadal go soiléir le caitheamh aimsire lasmuigh?

	· An bhfuil gné chomhoibríoch ag baint leis an tionscadal?

	· An dtugann an tionscadal atá beartaithe aghaidh ar riachtanas aitheanta?

	· An bhfuil na tréimhsí ama agus na costais leagtha amach go soiléir san iarratas agus an bhfuil siad indéanta go réalaíoch?

	· An bhfuil costais shoiléire agus réasúnacha ann don tionscadal?

	· An dtacaíonn an tionscadal le cur chuige uilechuimsitheachta do dhaoine atá faoi mhíchumas nó an bhfeabhsaíonn sé deiseanna do dhaoine faoi mhíchumas?

	· An mbeidh tionchair nó tairbhí sláinte soiléire mar thoradh ar an tionscadal ar phobail áitiúla?



[bookmark: _Toc230266713][bookmark: _Toc233812893]Breithniúcháin Measúnaithe maidir le Beart 2 & 3:
	Nádúr straitéiseach agus comhoibríoch an tionscadail 
	· An bhfuil an tionscadal ag freastal ar chuspóir Téigh Amach Faoin Aer?
· An bhfuil an tionscadal ag ailíniú leis an bPlean Gníomhaithe ar son na hAeráide agus leis an bPlean Gníomhaíochta um Bithéagsúlacht? 
· An bhfuil an tionscadal i mbun próiseas maidir leis an bPlean Forbartha Eispéireas Ceann Scríbe le Fáilte Éireann? 
· An bhfuil an tionscadal seo ag teacht leis an bPlean Contae do Chaitheamh Aimsire Lasmuigh?
· An raibh baint ag an bpobal le forbairt an tionscadail? 
· An rabhthas i gcomhairle leis an gCoiste Contae do Chaitheamh Aimsire Lasmuigh?
· An rabhthas i gcomhairle leis an Oifigeach Bithéagsúlachta nó Oidhreachta?
· An bhfuil gné chomhoibríoch ag baint leis an iarratas? 
· Má mhaoinítear an tionscadal seo an bhfuil fianaise ann go mbeidh tionchar aige sin ar leibhéal réigiúnach nó ar leibhéal náisiúnta?

	Léiriú ar riachtanas agus ar thionchar féideartha an tionscadail
	· An leagan an t-iarratas riachtanas soiléir amach ó thaobh tionscadail den chineál seo?
· An léiríonn an t-iarratas, nó an ndéantar breithniú ann, ar aon luach ar airgead breise a thagann chun cinn as an tionscadal seo a thabhairt chun críche?
· An ndéanfar an tionscadal a fhorbairt ag teacht le treoirlínte dea-chleachtais agus leis an tionchar is lú is féidir ar an timpeallacht? 

	
Luach an tionscadail don cheantar áitiúil
	· An gcuireann an togra luach breise leis an mbonneagar reatha nó an dtugann sé aghaidh ar easnaimh atá ann cheana féin? 
· An mbeidh tionchair nó tairbhí sláinte soiléire mar thoradh ar an tionscadal ar phobail áitiúla?
· An mbeidh tionchair atá soiléir ó thaobh an gheilleagair agus/nó na turasóireachta mar thoradh ar an tionscadal? 
· An léiríonn torthaí an tionscadail tionchar inbhuanaithe agus dearfach ar an gceantar áitiúil?
· An bhfuil an tionscadal inbhuanaithe ó thaobh na timpeallachta de/an áirítear gné bhithéagsúlachta ann? 
· An dtacaíonn an tionscadal le cur chuige uilechuimsitheachta do dhaoine atá faoi mhíchumas nó an bhfeabhsaíonn sé deiseanna?

	Gné réalaíoch, Luach ar Airgead an togra
Caighdeán an iarratais
	· An raibh an tionscadal faoi réir ag maoiniú faoin mBeart Forbartha Tionscadail? 
· An bhfuil fianaise ann go bhfuil na ceadanna agus an scagadh a bhí riachtanach i bhfeidhm? 
· An bhfuil na costais do gach gné den tionscadal soiléir agus réasúnach?
· An bhfuil an tionscadal leagtha amach go soiléir ar an bhfoirm iarratais?
· An bhfuil an réasúnacht atá leis an tionscadal leagtha amach go soiléir agus sa mhéid is go dtugtar údar maith i leith an ghnímh?
· An bhfuil na hamlínte don tionscadal réalaíoch?



[bookmark: _Toc230266714][bookmark: _Toc233812894]Breithniúcháin Measúnaithe maidir le Beart Forbartha Tionscadail: 
	· An bhfuil an tionscadal deiridh ag freastal ar chuspóir Téigh Amach Faoin Aer? An bhfuil an tionscadal ag teacht leis an bPlean Contae do Chaitheamh Aimsire Lasmuigh agus pléite leis an gCoiste Contae do Chaitheamh Aimsire Lasmuigh?

	· An bhfuil gné chomhoibríoch ag baint leis an tionscadal?

	· An dtugann an tionscadal atá beartaithe aghaidh ar riachtanas aitheanta?

	· An mbeadh an tionscadal deiridh atá beartaithe incháilithe faoi Bheart 1, 2 nó 3? 



· 

10. [bookmark: _Toc68857772][bookmark: _Toc133451526][bookmark: _Toc133494078][bookmark: _Toc133494807][bookmark: _Toc134102912][bookmark: _Toc230266715][bookmark: _Toc233812895]Coinníollacha Maoinithe do Scéimeanna Tuaithe. 

Tá gach caiteachas a chláraítear trí Scéimeanna Tuaithe na Roinne, i.e. An Scéim Athnuachana Bailte agus Sráidbhailte, CLÁR, an Scéim um Bonneagar Caithimh Aimsire Lasmuigh (ORIS) faoi réir ag téarmaí an Chóid Chaiteachais Phoiblí atá le fáil ag http://publicspendingcode.per.gov.ie/. 

Ní mór do na tionscadail ar fad an Creat Beartais um Sholáthar Poiblí Náisiúnta arna fhoilsiú ag an Oifig um Sholáthar Rialtais a chomhlíonadh. Is €50,000 (gan CBL san áireamh) an tairseach ag a n-éilítear ar údaráis conraitheoireachta na conarthaí go léir d’earraí agus do sheirbhísí a fhógairt ar r-Thairiscintí tar éis Chiorclán -05-2023 an DPER (athrú tairsí) a bheith foilsithe.  

Ina theannta sin, beidh feidhm ag na riachtanais arna leagan amach thíos maidir leis an maoiniú go léir a cheadófar trí bhíthin na scéimeanna sin. Léireofar an gá atá le cloí leis na riachtanais go léir sa chomhaontú conartha idir an Roinn Forbartha Tuaithe agus Pobail Gaeltachta agus an deontaí ar ceadaíodh maoiniú ina leith faoin scéim dó/di. 

1. Beifear ag súil go dtosófar agus go gcríochnófar tionscadail i gcomhréir leis na hamlínte arna leagan amach san Achoimre ábhartha ar an Scéim.  

2. Féadfaidh an Roinn maoiniú a bhí leithdháilte ar thionscadail faoin Scéim a tharraingt siar sa chás nach mbeidh an tionscadal tugtha chun críche laistigh den tréimhse ama a bhí sonraithe, agus sa chás nach ndearnadh comhaontú sainráite leis an Roinn roimh ré síneadh ama a chur leis an socrú maoinithe.   

3. Cuirfear an maoiniú deontais don tionscadal ceadaithe ar fáil ó bhuiséad caipitil na Roinne Forbartha Tuaithe agus Pobail agus Gaeltachta.  Ba cheart do chuideachtaí forbartha áitiúla agus do chomhlachtaí stáit na costais riaracháin agus/nó na costais ghairmiúla a bhaineann leis an tionscadal beartaithe, sa chás go gceadaítear iad in Achoimre na Scéime, a choinneáil chomh híseal agus is féidir. 

4. Ní mór ranníocaíocht in airgead tirim a dhéanamh, mar a leagtar amach san Achoimre ábhartha ar an Scéim. Beidh ar an deontaí dearbhú a sholáthar go bhfuil an ranníocaíocht in airgead tirim déanta agus beidh orthu taifead ar fhoinse na ranníocaíochta in airgead tirim a choimeád.

5. Ní mór tionscadail a bheith tugtha chun críche go hiomlán chun méid iomlán an deontais a tharraingt anuas. Sa chás go bhfaightear amach nach bhfuil tionscadal tugtha chun críche, féadfaidh an Roinn iarraidh ar an deontaí aon mhaoiniú a fuarthas don tionscadal a aisíoc.  Ní mór aon athruithe ar an tionscadal beartaithe a chur in iúl don Roinn agus a chomhaontú leis an Roinn sula ndéanfar iad.

6. Sa chás nach gcuirtear gné den tionscadal ceadaithe i gcrích de réir iarratais an tionscadail, is féidir an maoiniú deontais a laghdú mar léiriú ar an tionscadal leasaithe.

7. Sa chás go mbaineann infheistíocht mhór chaipitil leis an obair ar fhoirgnimh nó ar thailte nach leis an deontaí iad (gan conairí san áireamh), ní mór léas 15 bliana ar a laghad a bheith i bhfeidhm ón dáta a mbeidh an tionscadal tugtha chun críche. 

8. Maidir le maoiniú a leithdháiltear ar fhiontair nó ar shaoráidí (i.e. ionad pobail, moil, feithiclí), beidh sé ina riachtanas nach mór dóibh feidhmiú de réir mar a tugadh maoiniú ina leith ar feadh 5 bliana ar a laghad i ndiaidh na céime deiridh den mhaoiniú a scaoileadh, mura ndéantar amhlaidh, d’fhéadfadh sé a bheith riachtanach an maoiniú a aisíoc. Sa chás nach n-oibreoidh siad mar a maoiníodh iad, caithfidh siad é sin a chur in iúl don Roinn agus a chomhaontú leis an Roinn roimh ré.

9. Ní mór cloí leis na rialacha agus na rialacháin iomchuí go léir maidir le hairgeadas, Soláthar Poiblí agus cuntasaíocht, agus tabharfaidh gach deontaí cuntas iomlán, tráthúil ar an maoiniú a gheofar.

10. Ba chóir doiciméadú iomlán agus cruinn a choinneáil mar thaca leis an gcaiteachas agus teacht a bheith ag oifigigh na Roinne air am ar bith chun críche iniúchta agus sin a choinneáil go ceann tréimhse sé bliana ón dáta a dtugtar an tionscadal chun críche. 

11. Tabharfaidh faighteoirí aitheantas don tacaíocht atá faighte ón Roinn Forbartha Tuaithe agus Pobail agus Gaeltachta, ó Thodhchaí Cheantair Thuaithe na hÉireann, ó Thionscadal Éireann 2040/Rialtas na hÉireann (maidir le tionscadail a maoinítear faoi ORIS) agus d’aon fhoinsí maoinithe infheidhme eile (mar a shainaithnítear iad sa Chomhaontú Maoinithe ábhartha) i ngach fógra poiblí, fógraíocht agus comharthaíocht, de réir mar is cuí, a bhaineann leis an tionscadal. Chomh maith leis sin, d’fhéadfadh an Roinn an tionscadal a úsáid i gcur chun cinn níos leithne a cuid beartas.

12. Ní mór go mbeidh an chomharthaíocht go léir ag comhlíonadh Acht na dTeangacha Oifigiúla 2003 agus 2021 maidir le húsáid na Gaeilge, m.sh. ní mór go mbeidh an téacs go léir i nGaeilge agus i mBéarla, nó i nGaeilge amháin (le tús áite ag an nGaeilge). Tá feidhm leis seo má tá an chomharthaíocht buan nó sealadach, laistigh nó lasmuigh, ar bhonn treoch nó bolscaireachta, nua nó athsholáthar srl. Tá treoir maidir leis seo le fáil ón gCoimisinéir Teanga.

13. Cuirfidh deontaithe pé tuarascálacha agus faisnéis a bhaineann leis an tionscadal agus a fhéadfaidh an Roinn Forbartha Tuaithe agus Pobail agus Gaeltachta a iarraidh go réasúnta ó am go ham, ar fáil.

14. Is ceart faireachán agus meastóireacht leanúnach a dhéanamh ar aschur agus ar thorthaí an tionscadail i gcomhthéacs measúnú a dhéanamh ar thionchar an tionscadail. Beifear ag brath air deontaithe na sonraí cuí a bhailiú chun éascaíocht a dhéanamh ar an bhfoghlaim seo ar bhonn leanúnach.  Is ceart tuairisc ghearr (1-2 leathanach) ar aschur agus ar thorthaí an tionscadail arna mhaoiniú a chur i gcrích agus a chur ar fáil don Roinn má iarrtar a leithéide. 

15. Cuirfidh gach deontaí pointe/pointí teagmhála ar fáil don Roinn chun íocaíocht agus iarratais ar fhaisnéis a éascú. Ba chóir an Roinn a choinneáil ar an eolas in am trátha maidir le haon athruithe ar phearsanra teagmhála.

16. Beidh seicliosta lena ndearbhófar gur comhlíonadh na coinníollacha maoinithe a bhaineann leis an gcúnamh deontais de dhíth ar an tionscadal a thabhairt chun críche. 

I gcás neamhchomhlíonadh leis na coinníollacha a dtugtar achoimre orthu nó le coinníollacha breise ar bith arna gcomhaontú i rith idirbheartaíocht conartha, d’fhéadfaí pionós a ghearradh nó go gcaithfí an cúnamh deontais go léir a bronnadh, nó cuid de, a aisíoc. 

Beidh tuilleadh coinníollacha mar chuid den Chomhaontú Maoinithe a bheidh le comhaontú i ndáil le gach tionscadal a n-éireoidh leis.


Coinníollacha Sonracha ORIS:
· Ní mór cúram ar leith a dhéanamh d’oibreacha beartaithe i limistéir ainmnithe, ar nós Limistéar faoi Chaomhnú Speisialta (SAC), Limistéar faoi Chosaint Speisialta (SPA), srl. Ní mór go mbeadh scagadh ar bith ó thaobh mheasúnacht chuí agus/nó aon mheasúnacht éiceolaíochta eile/ceadanna/ceadanna pleanála srl. nach mór a bheith faighte a bheith i bhfeidhm sula gcuirtear aon iarratas faoi bhráid.

· Ba chóir d’iarratasóirí a chinntiú go bhfuil na ceadanna riachtanacha go léir ó na húinéirí talún go léir faighte (Príobháideach agus Poiblí) don obair atá beartaithe agus go mbeidh an obair, nuair is cuí, ag comhlíonadh caighdeáin ábhartha eile Conairí Spórt Éireann, Bonneagar Iompair Éireann (TII) nó comhlachtaí eile lena mbaineann sula gcuirtear an t-iarratas isteach. 

· I gcomhthéacs oibreacha deisiúcháin ar chosáin, ní mór d’iarratasóirí sleachta ó thuarascálacha maidir le Cigireacht Conairí Spórt Éireann a sholáthar ina ndeimhnítear go bhfuil gá le deisiúcháin den sórt sin. Mura bhfuil tuarascáil Conairí Spórt Éireann is deireanaí ar fáil d'fhéadfadh gur leor fianaise ghrianghrafadóireachta den áit a bhfuil an obair dheisiúcháin de dhíth. 

